
[᭑1B]

᭑

᭛ᬒᬁᬅᬯᬸᬖ᭄ᬦᬫᬲ᭄ᬢᬸᬦᬫᬲᬶᬤ᭄ᬥᬀ᭛ᬤᬹᬃᬦᬶᬫᬶᬢᬢᭂᬓᬧᬗᬢᬕ᭄ᬓᬵᬮᬶᬬᬸᬕ᭞ᬫᬳᬶᬤᭂᬃᬲᬗ᭄ᬳ᭄ᬬᬂᬭᬱᬶ᭞ᬳᬦᬹᬢᬶᬂᬰᬰᬶᬳᬦ᭄᭞ᬤᬸᬓᬶᬂᬰᬓᬵᬯᬃᬱ᭞ᬲᬗ᭄ᬳ᭄ᬬᬂᬢᬸᬗ᭄ᬕᬮ᭄ᬢᬹᬲ᭄ᬦᬶᬂᬮᬗᬶᬢ᭄᭞ᬦᭂᬫᬸᬧᬬᭀᬕ᭞ᬮᬶᬦ᭄ᬤᬸ

ᬫᬳᬸᬚᬦ᭄ᬳᬗᬶᬦ᭄᭟ᬯᭂᬢᬸᬋᬋᬕ᭄ᬚᬕᬢᬾᬭᬶᬂᬕ᭄ᬬᬜᬃ᭞ᬳᬦᬓᬾᬳᬕᬸᬂᬫᬗ᭄ᬕᬶᬲ᭄᭞ᬫᬾᬯᭂᬄᬫᬩᬩᬳᭀᬲ᭄᭞ᬭᬱᬢᬦ᭄ᬓᬢᬫ᭄ᬩᬦᬦ᭄᭞ᬯᬶᬭᬾᬄᬫᬩᬮᬶᬓ᭄᭞ᬦᬦ᭄ᬤᭂᬲᬂᬭᬕ᭞ᬭᬶᬂᬤᬍᬫ᭄ᬲ

ᬋᬂᬲᬫᬶ᭟ᬫᬶᬦᬓᬵᬤᬶᬘᭀᬓᭀᬃᬤᬵᬳᭀᬓᬦᬵᬕᬭ᭞ᬬᬸᬱᬦᬾᬓᬵᬭᬶᬳᬮᬶᬢ᭄᭞᭠ᬧᬗᬤᭂᬕᬾᬧᬜ᭄ᬚᬂ᭞ᬫᬜᭂᬧᭂᬓ᭄ᬲᬤᬮᬫ᭄ᬧ᭄ᬬᬲ᭄᭞ᬫᬸᬮᬯᬗ᭄ᬰᬤᬍᬫ᭄ᬚᬢᬶ᭟ᬲᬦ᭄ᬢᬦᬦ᭄ᬳᬶᬤ᭞ᬤᬾᬯᬳᬕᬸᬂ

ᬳᬦᭀᬫ᭄ᬭᬶᬳᬶᬦ᭄᭟ᬳᬾᬭᬂᬓᬬᬸᬦᬾᬓᬢᭂᬢᭂᬳᬦ᭄ᬓᬵᬕᬸᬗᬦ᭄᭞ᬬᬦᬶᬂᬢᬦ᭄ᬲᬶᬤ᭄ᬥᬫᬮᬶᬄ᭞ᬤᬍᬫ᭄ᬗᬯᬶᬰᬾᬱ᭞ᬍᬳᭂᬂᬳᬗᬩᬸᬓ᭄ᬚᬶᬯ᭞ᬓ᭄ᬭᬡᬵᬯᬾᬦ᭄ᬢᭂᬦ᭄ᬓᬤᬶᬫᬗ᭄ᬓᬶᬦ᭄᭞ᬫᬢᭀᬄᬲᬧᬶᬲᬦ᭄᭞ᬫᬶᬬ᭠

[᭒2A]

ᬲᬤ᭄ᬬᬦᬗᬸᬦ᭄ᬓᬶᬃᬢ᭄ᬢᬶ᭞ᬭᬭᬶᬲ᭄ᬗᬲᬾᬗᬶᬦ᭄ᬲᬫᬶᬧᬥᬲᬫᭂᬢᭀᬦ᭄᭞ᬲᬦᬾᬧᬘᬂᬫᬢᬶᬦ᭄ᬤᬶᬄ᭞᭠ᬓ᭄ᬱᬢ᭄ᬭᬶᬬᬩ᭄ᬭᬳ᭄ᬫᬡ᭞ᬳᬶᬤᬾᬯᬓᭂᬢᬸᬢ᭄ᬲᬦ᭄ᬤᬢ᭄᭞ᬫᬸᬓ᭄ᬬᬧᬶᬦᬓᬧᬧᬢᬶᬄ᭞ᬢᬢᬲᬶᬂᬰᬵᬲ᭄ᬢ᭄ᬭ᭞ᬧᬸᬭᬸ

ᬱᬩᬸᬤ᭄ᬥᬶᬭᬶᬭᬶᬄ᭟ᬲᬫᬶᬲᬵᬫ᭄ᬧᬸᬦ᭄ᬧᬥᬓᬳᬶᬘ᭄ᬙᬾᬦ᭄ᬧᬗᬦ᭄ᬤᬶᬓ᭞ᬤᬕᬶᬗᬶᬧᬸᬦᬾᬫᬗ᭄ᬓᬶᬦ᭄᭞ᬦᬗᬸᬦ᭄ᬭᬡᬬᬚ᭄ᬜ᭞ᬲᭀᬢᬦᬶᬂᬲᬂᬓ᭄ᬱᬢ᭄ᬭᬶᬬ᭞ᬢᬦ᭄ᬬᭀᬕ᭄ᬬᬫᬋᬦᬂᬓᬾᬃᬢ᭄ᬢᬶ᭞ᬫᬓᬲᬵᬥᬦ᭞ᬲᬜ᭄ᬚ

ᬢᬭᬦᬫᬮᬸᬦᬶᬦ᭄᭟ᬲᬫᬶᬗᭂᬢᭀᬃᬫᬸᬮᬸᬭᬓ᭄ᬫᬫᬓ᭄ᬧᬓ᭄ᬮᬶᬫ᭞ᬳᬢᬸᬭᬾᬧᬥᬫᬗᬶᬭᬶᬂᬫᬶᬲᬤ᭄ᬬᬦᬳᬸᬭᬂ᭞ᬳᬶᬤᬾᬯᬓᭂᬢᬸᬢ᭄ᬲᬦ᭄ᬤᬢ᭄᭞ᬳᬍᬧ᭄ᬳᬢᬸᬭᬾᬲᬫᬶᬲᬶᬗ᭄ᬕᬶᬄ᭞ᬳᬢᬸᬭᬾᬘᭀᬓᭀᬃᬤ᭞

ᬤᬸᬭᬸᬲᬂᬯᬗᬸᬦ᭄ᬓᬶᬃᬢ᭄ᬢᬶ᭟ᬧᬵᬢᬹᬢ᭄ᬓᬓ᭄ᬮᬸᬂᬓᬸᬂᬫᬮᬶᬄᬫᬫᬋᬓᬦ᭄᭞ᬧᬘᬂᬗᬢᬸᬭᬂᬪᬓ᭄ᬢᬶ᭞ᬫᬕᭂ᭠ᬳᬂᬰᬰᬡ᭞ᬫᬸᬮᬓ᭄ᬱᬢ᭄ᬭ᭄ᬬᬯᬗ᭄ᬰ᭞ᬓᭂᬦᬶᬲᬵᬫ᭄ᬧᬸᬦ᭄ᬓᬤᬶᬫᬗ᭄ᬓᬶᬦ᭄᭞ᬓᬫᬦ᭄ᬤᬩᬕ᭄ᬬᬦ᭄᭞ᬍᬩᬹᬃᬬᬰ᭠

